
წერილის	ნომერი:31-31262966		
თარიღი:	23/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს	წევრის,	თორნიკე	მითაიშვილის
2025	წლის	30	ოქტომბრიდან	დღეის	მდგომარეობით	გაწეული	მუშაობის

შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

ადმინისტრაციული	ერთეული:	სუფსის	ადმინისტრაციული	ერთეული.

შეხვედრის	ჩატარების	თარიღი:	19.	10.	2026	წელი	15:00	საათი

შეხვედრას	 ესწრებოდნენ:	 საკრებულოს	 აპარატის	 მეორე	 რანგის	 მეორადი
სტრუქტურული	 ერთეულის	 ხელმძღვანელი	 (სამდივნო	 განყოფილების	 უფროსი)
ნიკოლოზ	 კოზანაშვილი,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 საზოგადოებასთან	 ურთიერთობის	 საკითხებში
ლაშა	სარჯველაძე,	 საკრებულოს	აპარატის	მეოთხე	რანგის	 პირველი	 კატეგორიის
უმცროსი	სპეციალისტი	ია	ბარამიძე,	ადგილობრივი	მოსახლეობა.

ლანჩხუთის	მუნიციპალიტეტის	საკრებულოს	წევრი	თორნიკე	მითაიშვილი,	 შეხვდა
სუფსის	 ადმინისტრაციული	 ერთეულის	 მოსახლეობას.	 ანგარიშის	 წარდგენამდე	 ის
მიესალმა	 დამსწრე	 საზოგადოებას	 და	 მადლობა	 გადაუხადა	 მობრძანებისთვის,
აღნიშნა,	 რომ	 მიმდინარეობს	 საკრებულოს	 რეგლამენტით	 გათვალისწინებული
მუშაობის	ერთ-ერთი	საპასუხისმგებლო	 ეტაპი	 -	 საკრებულოს	 წევრების	 მიერ	 წლის
განმავლობაში	გაწეული	მუშაობის	შესახებ	ანგარიშის	ჩაბარება.

საქართველოს	ორგანული	კანონის	 „ადგილობრივი	 თვითმმართველობის	 კოდექსის“
88-ე	 მუხლის	 თანახმად	 საკრებულოს	 წევრმა	 თორნიკე	 მითაიშვილმა	 წარმოადგინა
2025	 წლის	 30	 ოქტომბრიდან	 დღემდე	 მის	 მიერ	 გაწეული	 მუშაობის	 შესახებ
ანგარიში.	 მან	 აღნიშნა,	 რომ	 უფლებამოსილებას	 შეუდგა	 2025	 წ.	 30	 ოქტომბერს.
არის	 ლანჩხუთის	 მუნიციპალიტეტის	 საკრებულოს	 ეკონომიკის,	 ქონების	 მართვისა
და	 ბუნებრივი	 რესურსების	 საკითხთა	 კომისიისა	 და	 სივრცით	 -	 ტერიტორიული
დაგეგმარებისა	 და	 ინფრასტრუქტურის	 კომისიის	 წევრი.	 დეპუტატმა	 აღნიშნა,	 რომ
ყოველღიურ	 რეჟიმში	 უწევს	 მოსახლეობასთან	 შეხვედრა	 და	 მათი	 პრობლემური
საკითხების	 განხილვა,	 რომლის	 გაჟღერებაც	 ხდება	 კომისიებსა	 და	 საკრებულოს
სხდომებზე.

დასაწყისში	 თორნიკე	 მითაიშვილმა	 აღნიშნა,	 რომ	 შეხვედრას	 ესწრება	 სტუმარი
სოფელ	მამათიდან.

დეპუტატმა	 ისაუბრა	 სოფლისთვის	 პრობლემურ	 საკითხებზე,	 როგორიცაა	 სოფელ



სუფსის	რკინიგზის	სადგურის	უკიდურესი	მდგომარეობა.

ასევე,მან	აღნიშნა,	რომ	სწავლის	დაწყებიდან	რამდენიმე	დღეში	შეაჩერეს	სასწავლო
პროცესი,	 ვინაიდან	 სამხარაულის	 ექსპერტიზის	 ბიუროს	 დასკვნის	 შესაბამისად
შენობა	 ავარიულია,	 სწავლება	 მიმდინარეობს	 ონლაინ	 რეჟიმში,	 რაც	 პრობლემას
წარმოადგენს.	 სუფსის	 მცხოვრები	 მალხაზ	 ჭანტურიას	 თქმით	 უმჯობესი	 იქნებოდა
სკოლის	ეზოში	დაეწყოთ	 ახალი	 შენობის	 აშენება,	 რადგან	 ეზო	 საკმაოდ	 დიდია	 და
სწავლა	გაგრძელებულიყო	ჩვეულ	რეჟიმში,	მისი	თქმით	ის	შენობა	არ	არის	ავარიულ
მდგომარეობაში.	ილია	მეხეშიძის	თქმით	ისტორიული	შენობაა	 და	 არ	 უნდა	 მოხდეს
მისი	 დანგრევა,	 თუ	 რესტავრაციას	 ექვემდებარება.	 შეხვედრის	 მონაწილეები
დაეთანხმნენ	 აღნიშნულ	 წინადადებას	 და	 თქვეს,	 რომ	 ყველასთვის	 პრობლემური
საკითხია	სკოლა.

მოქალაქე	 აივაზ	 ზოიძემ	 ისაუბრა	 გზის	 პრობლემაზე,	 აღნიშნა,	 რომ	 მის
საცხოვრებელ	 სახლთან	 ცუდი	 მდგომარეობაა	 არ	 დააგეს	 მეორადი	 გზის	 საფარი,
იტბორება	სახლთან	მისასვლელი	გზა	ე.წ	ავტობანის	ხიდის	ქვეშ.

გიორგი	 ჟღენტის	 თქმით	 კი	 გზის	 პრობლემა	 არის	 ტაბანათის	 პირველ	 და	 მეორე
ქუჩებზე,	 ამავე	 ქუჩების	 დამაკავშირებელ	 გზებზეც,	 ასევე	 სანიაღვრეების
არარსებობის	გამო	წვიმის	დროს	იტბორება	ხსენებული	ქუჩები.

გიორგი	 ჟღენტის	 თქმით	 საჭიროა	 მემორიალის	 რესტავრაცია	 და	 განათება,	 იმავე
ადგილას	 სასურველია	 მოსაცდელის	 გაკეთება	 და	 სანაგვე	 ურნების	 დროული
დასუფთავება.

ადგილობრივების	თქმით	„უნაგირას“	უბანში	წყალმომარაგების	პრობლემაა,	გაკეთდა
ინფრასტრუქტურა,	 თუმცა	 წყალი	 ისევ	 არ	 მოდის.	 იგივე	 პრობლემა	 იკვეთება
ღრმაღელეშიც.

ბორის	 ხარაშვილის	 თქმით	 ავტობანიდან	 სუფსაში	 ჩამოსასვლელი	 გზა
მოუწესრიგებელია,	ფაქტიურად	შეუძლებელია	ტრანსპორტით	მოძრაობა,	საჭიროებს
მოასფალტებას.

ბორის	ხარაიშვილის	თქმით,	სოფელ	მამათში,	შათირის	უბანზე	 საჭიროა	 სამანქანო
გზის	მოწესრიგება,მოასფალტება	შათირის	უბანში.

მოსახლეობის	 თქმით,	 ტაბანათის	 ტერიტორიაზე	 ავტობანზე	 არსებული	 გვირაბები
წყალს	 არ	 ატარებს,	 საჭიროა	 საწრეტების	 გაწმენდა	 და	 ცენტრალური	 არხების
პრევენციული	წმენდა.

დეპუტატმა	თორნიკე	მითაიშვილმა	აღნიშნა,	რომ	სოფლის	პროგრამით	გამოყოფილი
იყო	 16000	 ლარი,	 რითაც	 გადაწყდა	 შიდა	 გზების	 გაკეთება,	 ამაში	 არ	 შედის
სანიაღვრეები,	 კარგი	 იქნება	 ცალ	 მხარეს	 მაინც	 რომ	 მოხერხდებოდეს	 სანიაღვრე
სისტემის	მოწყობა(250-300მეტრი)

შეხვედრაზე	 გამოიყო	 ძირითადი	 პრობლემები,	 რაც	 მათ	 აწუხებთ,	 ესენია:	 სკოლის,
გზის	და	სანიაღვრე	არხების	არქონა.

ასევე	 დეპუტატმა	 აღნიშნა,	 რომ	 ადგილობრივების	 უმეტესობას	 აქვს	 სანერგე
მეურნეობა,	სანიაღვრეების	არქონის	გამო	ზიანდება	მათი	ნაშრომი	და	ზარალდებიან
ყოველწლიურად,	 ზარალის	 ანაზღაურებას	 არავინ	 ითხოვს,	 ზარალი	 რომ	 არ
დაგვიდგეს,	საჭიროა	სანიაღვრე	სისტემის	გამართვა,	განაცხადეს	ერთხმად.

დასასრულს,	თორნიკე	მითაიშვილმა	მადლობა	გადაუხადა	მათ	მობრძანებისთვის	და
იმედს	იტოვებს,	რომ	შეძლებისდაგვარად	მოგვარდება	აღნიშნული	პრობლემები.

პატივისცემით,



თორნიკე	მითაიშვილი

ლანჩხუთის	მუნიციპალიტეტის	საკრებულო-საკრებულოს	წევრი


